
ЗАХИДАЛ 6

	 

	ЭЛЛИНҮҮД

	 

	1931 оны нэгдүгээр сарын 10

	 

	Бидэнтэй уулзахаар та нарын хэн нь ч ирээгүй учир шоронгийн уулзалтын өдөр их л ховчигонуур өнгөрлөө. Тун ч их урамгүй байв. Уулзалтыг хойшлуулснаас болсон нь бүр ч тоогүй. Дадугийн бие муу байна гэснээс өөр юм юу ч олж мэдсэнгүй. Өнөөдөр уулзуулахгүй нь гэдгийг мэдээд би гар ээрүүлээр бага зэрэг юм ээрэв. Гар ээрүүлээр утас ээрэх, хошмог нэхэх нь сэтгэл тайвшруулах маш сайн арга юм байна гэдгийг би мэдэж авлаа. Хэрэв чи доноголзсон сэтгэлээ тайтгаруулъя гэвэл юм ээрч байгаарай!

	Үүний өмнө бичсэн захидалдаа бид Европ, Ази хоёрыг хооронд нь жишиж зүйрлэн, сөрөг тавьж үзэж байсан. Тэгвэл одоо эрт үед Европ ямар янзтай байсныг товч авч үзье. Европын тухай ярихдаа түүнийг Газрын Дундад тэнгисийг тойрсон орнуудыг л хэлдэг гэж хэзээнээс ойлгодог байв. Тэр үеийн Европын умард хэсгийн орнуудын тухай мэдээ баримт бидэнд байхгүй. Газрын Дундад тэнгисийн ард түмэн Герман, Англи, Францыг бүдүүлэг аймгууд гэж үздэг байжээ. Түүгээр ч барахгүй соёл иргэншил эхэн үедээ зөвхөн Газрын Дундад тэнгисийн дорнод хэсгээс хэтрээгүй юм гэж үздэг байв. Египет (Европт биш, Африкт байсан нь мэдээж шүү дээ) ба Кносс хоёр бол бусдаас түрүүлж гарч ирж хөгжсөн орнууд болохыг чи мэднэ. Яваандаа Азиас аричууд гарч ирж Грек болон хөрш орнууд руугаа халдан орох болжээ. Тэр бол эртний грекүүд гэж бидний мэддэг, бишрэн бахаддаг байсан тэр грекийн аричууд юм. Миний бодож байгаагаар тэд бол Энэтхэг рүү арай өмнө орж ирсэн ч байж болох тэр аричуудаас (ари) нэг их ялгаатай байгаагүй гэдгийг би эхэлж хэлэх гэсэн юм. Гэвч үл мэдэгдэх өөрчлөлт болон болсоор сүүлдээ ари арьстны хоёр тасархай улам бүр бие биеэсээ ялгаатай болсон байна. Энэтхэгийн аричуудад түүнээс бүр эртний Энэтхэгийн соёл иргэншил болох дравидуудын соёл иргэншил, тэр ч байтугай Мохенжо˗Дарод бид үлдэгдлийг нь үзсэн тэр соёл иргэншил ч хүчтэй нөлөө үзүүлсэн байж болох юм. Ари ба дравидууд бие биедээ их зүйл өгсөн ба тийм замаар Энэтхэгийн нэгдмэл соёл бий болжээ. 

	Түүнчлэн Грекийн аричууд ч гэсэн грек нутагтаа цэцэглэн мандаж байсан бүр эртний Кноссын соёл иргэншлийн нөлөөнд хүчтэй автаж байсан нь дамжиггүй. Гэвч хэдийгээр грекийн аричууд Кноссын соёл иргэншлийн нөлөөнд автлаа ч гэсэн тэд Кноссыг болон түүний орчинд байсан соёл иргэншлийг үлэмж хэмжээгээр эвдлэн устгаж, эвдэрхий суурин дээр нь өөрийн үндэсний соёл иргэншлийг бий болгожээ. Грекийн аричууд бол энэтхэгийн аричуудын нэгэн адил тэр эрт үед бүдүүлэг, харгис цэрэгжсэн улс байсан гэдгийг мартаж үл болно. Тэр хүчирхэг байсан бөгөөд замдаа тохиолдсон илүү соёл иргэншилтэй. номхон тайван ард түмнийг устгах эсхүл эзлэн авч байв. 

	Тийнхүү Кносс нь Христосын мэндлэхээс бараг мянган жилийн өмнө устжээ. Шинэ грекүүд Грек нутаг болон түүнтэй зэргэлдээ орших арлууд дээр нутаглан суурьших болсон байна. Тэд тэнгисээр дамжин Бага Азийн баруун эрэг, Өмнөд Итали, Сицили, тэр ч байтугай өмнөд Францад хүрдэг байв. Тэд Францад Марселийг үндэслэн байгуулжээ. Тэгэхдээ тэднийг тэнд очихоос бүр өмнө тэнд финикийн суурин ч байсан байж болох юм. Финикүүд бол Бага Азид тэнгисийн аяллаар их алдартай ард түмэн байсан гэдгийг чи санах учиртай. Тэд худалдаа наймаа хийхээр дэлхийн бүх өнцөг буланд хүрэлцэн очиж байв. Тэд Английг бүдүүлэг байсан тэр эрт үед Англид хүртэл очиж байсан ба Гибралтарын хоолойгоор дамжин тэнгисийн урт удаан аялал хийнэ гэдэг тэдэнд маш аюултай байсан биз ээ. 

	Грекийн эх газрын хэсэгт Афин, Спарта, Фив, Коринф зэрэг алдарт хотууд бий болж байсан түүхтэй. Эллинүүд хэмээн нэрлэдэг байсан эртний грекүүдийг «Илиада», «Одиссей» гэсэн яруу найргийн хоёр алдарт туульст магтан дуулжээ. Манай яруу найргийн их туульс «Рамаяна», «Махабхарата» хоёртой адил төстэй тэр зохиолуудыг чи бага зэрэг мэднэ шүү дээ. Тэр хоёрыг их найрагч сохор Гомер туурвисан гэдэг домог байдаг. «Илиада» нь эрэлхэг зоригт Парис сайхан Еленаг хулгайлан Трои хотноо аваачсан тухай, түүний улмаас грекийн хаад удирдагчид Еленаг буцааж авахын тулд Трои хотыг( арван жил ред. ) бүсэлсэн тухай өгүүлжээ! «Одиссейд» нь Трои хотыг бүслэн хаасны дараа буцах замдаа Одиссей буюу Улисс хэрхэн бэдэн явсан түүхийг өгүүлжээ. Трои гэдэг тэр бяцхан хот Бага Азид далайн эрэг орчим байжээ. Тэр хот одоо нэгэнт байхгүй, олон зуун жилийн өмнө үгүй болсон боловч суут яруу найрагч тэр хотыг мөнхрүүлэн үлдээжээ. 

	Эллинүүд буюу грекүүдийг чадалжих замдаа түргэн ойртон байсан тэр үед гэнэт нэг шинэ гүрэн гарч ирэн хожим нь Грекийг эзлэн тэнд оршин тогтнох болсныг дурдахад сонин байна. Барагцаалбал мөн тэр л үед Ром хот үүссэн гэдэг домогтой. Ром олон зуун жилийн турш дэлхийн тавцан дээр тийм ч их үүрэг гүйцэтгэж байгаагүй ажээ. Гэвч хожим нь «Дэлхийн ноён», «Мөнхийн хот» хэмээн нэрлэгдэх болсон тэр их хот бий болсон явдлыг санахгүй байж болохгүй билээ. Ром хот үүссэн тухай мөн уг хотыг үндэслэн байгуулагч Рем ба Ромул хоёрыг өлөгчин чоно хулгайлан авч сүүгээрээ тэжээж өсгөсөн тухай сонин домог байдаг. Тэр домгийг чи мэддэг ч байж болох юм. 

	Барагцаалбал Ром хот үүссэн тэр үед буюу түүнээс өмнөхөн эртний дэлхийн өөр нэг том хот үүсжээ. Тэр бол финикүүдийн үндэслэн байгуулсан Африкийн умард эрэгт орших Карфаген хот юм. Тэр мөдхөн тэнгисийн их гүрэн болон хувирсан ба Ром тэр хоёрын хооронд ширүүн өрсөлдөөн эхэлж олон удаа дайтаж байжээ. Тэгээд эцэст нь Ром ялж Карфагенийг газрын хөрстэй тэгшилжээ. 

	Захидлаа дусгахын өмнө Палестины тухай зурвасхан дурдъя. Палестин бол Европт ч байдаггүй бас тийм их түүхэн ач холбогдолтой ч байгаагүй юм. Гэвч Хуйлмал шастир хэмээх эртний сударт түүний түүх их гардаг болохоор олон хүн түүнийг сонирхдог байна. Тэр нь энэ оронд амьдран байсан зарим еврей аймгууд хийгээд Вавилон, Ассио, Египет зэрэг хөрш том гүрнүүдтэй тэд хэрхэн тэмцэлдэж байсныг өгүүлсэн түүх байдаг. Хэрэв тэд еврейн ба загалмайтны (христос) шашны бүрэлдэхүүнд багтаагүй сэн бол тэдний тухай хэн ч мэдэхгүй байх байсан. 

	Кноссын унаж байсан тэр л үеэр Палестины хэсэг болох Израилд Саул хаан ширээнд сууж байжээ. Хожим нь Давид, түүний дараа цэцэн мэргэнээрээ цууд гарсан Соломон хаан байв. Чи тэр тухай лав дуулж сонссон буюу уншсан биз, тийм учраас би чамд сануулах зорилгоор тэр гурван хааныг нэрлэх төдийгөөр зогсов. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

